
Рассматривается фрагмент книжной коллекции (1900-1930-е гг.) Несвиж­
ской ординации Радзивиллов из фонда Центральной научной библиотеки НАН 
Беларуси, дана краткая хараюперистика. Акцент сделан на издании, посвящен­
ном :жизни и деятельности неординарного человека, тшюнmquвого военачаль­
ника, 1тционального героя Польши и Венгрии Юзефа Бема (1794-1850). 

The article discusses а fragment of the book collection (1900-1930s) of the 
Nesvizh ordination о/ the Radziwills .from the /und о( the Central Scientific Library of 
the National Academy o/Sciences o/Belarus, gives а brief description. The emphasis 
is оп the puЬlication dedicated to tl1e life and work of ап extraordinary person, а 
talented military leader, national hero of Poland and Hungary, Joze/ Вет (1794-
1850). 

Жук T.J. (Мiнск) 

ЯНКА ШУТОВIЧ I ЯГО ДАКУМЕНТ АЛЬНАЯ СПАДЧЫНА 
У ФОНДЗЕ АДДЗЕЛА РЭДКIХ КНIГ I РУКАПIСАУ 

ЦЭНТРАЛЬНАЙ НАВУКОВАЙ БIБЛIЯТЭЮ iмя ЯКУБА КОЛАСА 
НАЦЫЯНАЛЬНАЙ АКАДЭМП НАВУК БЕЛАРУСI 

У 1968 г. у Цэнтральнай навуковай бiблiятэцы Нацыянальнай акадэмii 
навук Беларусi (ЦНБ НАН Беларусi) у аддзеле рэдкiх кнiг быу створаны сектар 
рукапiсау. Была разгорнута iнтэнсiуная работа па камплектаваннi фонду рэдкiмi 
i каштоунымi рукапiснымi дакументамi, якiя у асноуным былi сканцэнтраваны у 
фондах асабiстага паходжання. У 1970-я п. бiблiятэка набыла архiвы вядомых 
вучоных, акадэмiкау Нацыянальнай акадэмii навук Беларусi М. Мацапуры (1908-

1971), I. Краучанкi (1902-1979), П. Глебкi (1905-1969), класiка беларускай лiта­
ратуры М. Гарэцкага (1893-1938), дакументы з архiва народнага пiсьменнiка 
Беларусi Я. Брыля (1917-2006), пiсьменнiкау i паэтау У. Дубоукi (1900-1976), 
Ю. Гаурука ( 1905-1979) i iнш. У гэты ж перыяд рукапiсны фонд аддзела узба­
гацiуся вельмi цiкавымi з пункта вывучэння беларускай гiсторыi i культуры 
асабiстымi архiвамi заходнебеларускiх грамадска-культурных дзеячау: А. Стан­
кевiча (1892-1949), А. Клiмовiча (1900-1970), празаiка, драматурга, перакладчы­
ка У. Пiгулеускага (1889-1958), этнографа, фалькларыста, публiцыста С. Саха­
рава (1880-1954), мастака Я. Драздовiча (1888-1954), сярод якiх адметнае месца 
займае рукапiсны фонд беларускага грамадскага i культурнага дзеяча, лiтарату­
разнауца i выдауца Янкi Шутовiча (1904-1973) [3, с. 392]. 

Янка Шутовiч нарадзiуся у в. Шутавiчы Ашмянскага навета Вiленскай гу­
бернi (цяпер Смаргонскi раён Гродзенскай вобласцi) у сялянскай шматдзетнай 
сям'i. У роднай вёсцы набывау пачатковую асвету, затым скончыу народнае ву­
чылiшча у в. Сукневiчы. Некаторы час вучыуся у беларускай школе пры дзiця­
чым прытулку, арганiзаваным яго дзядзькам ксёндзам В. Шутовiчам у в. Бара­
дзенiчы. Скончыушы у 1924 г. Вiленскую беларускую гiмназiю, Я. Шутовiч па­
ступiу на юрыдычны факультэт Вiленскага унiверсiтэта. Падчас вучобы праца­
вау карэктарам у беларускай друкарнi iмя Ф. Скарыны, а таксама у Беларускiм 
iнстытуце гаспадаркi i культуры. У 1934 г. Шутовiч атрымау дыплом магiстра 
права, але у буржуазнай Польшчы уладкавацца па спецыяльнасцi выпускнiку­
беларусу было амаль немагчыма, i таму ён быу вымушаны выконваць самую 
разнастайную працу. Асноуным напрамкам дзейнасцi Я. Шутовiча у пты перыяд 
становiцца публiцыстыка. Першая яго публiкацыя, артыкул «Таварыства бела­
рускае школы у Вiльнi», падпiсаны крыптанiмам Я. Ш-ч, з'явiуся у 1927 г. у 
«Беларускiм календары» [1, с. 97-100], але большасць артыкулау (пра Ц. Гарт­
нага, А. Гурыновiча, П. Труса, М. Машару, Я. Драздовiча, Ш. Руставелi) дату­
юцца 1932-1939 гг.; яны друкавалiся у газеце «Беларуская крынiца», у часопiсах 
«Калоссе», «Шлях моладзi». 3 1935 па 1939 г. Шутовiч быу адказным рэдактарам 
i выдауцом аднаго з самых вядомых заходнебеларускiх перыядычных выдан­
няу - лiтаратурна-навуковага часопiса «Калоссе» (1935-39). За актыуную дзей­
насць у справе беларускага нацыянальнага адраджэння ён быу зняволены поль­
скiмi уладамi у Картуз-Бярозаускi канцэнтрацыйны лагер, адкуль быу вызвалены 
у 1939 г. савецкiмi войскамi. 3 1940 г. Я. Шутовiч сумяшчау насаду выкладчыка 
у Беларускай настаунiцкай семiнарыi з працай навуковага супрацоунiка, а потым 
i дырэктара Беларускага гiсторыка-этнаграфiчнага музея iмя 1. Луцкевiча у 
Вiльнi. Падчас фашысцкай акупацыi ён разам са сваiмi супрацоунiкамi здолеу 
найбольш каштоуныя музейныя экспанаты захаваць у склепе касцёла Святога 
Мiхала, адмiнiстратарам якога у той час быу вядомы дзеяч беларускага нацыя­
нальнага адраджэння ксёндз А. Станкевiч. 

У лiстападзе 1944 г. Я. Шутовiч быу арыштаваны органамi НКУС i асу­
джаны на дзесяць rадоу зняволення, пакаранне адбывау у Горкаускай i Караган­
дзiнскай абласцях. У 1954 г. быу вызвалены, жыу у ссылцы у Карагандзе i Сара­
нi, пасля яе вярнууся у Вiльнюс. У 1958 г. быу рэабiлiтаваны, справа у адносiнах 
да яго была спынена за недаказанасцю вiны. 

Пасля смерцi Я. Шутовiча у 1973 r. (па iншых звестках у 1974 r.) частка 

хатняrа архiва трапiла да яrо сястры В. Клiмовiч, якая раней перадала у ЦНБ 
НАН Беларусi дакументы свайго мужа - беларускага грамадскага дзеяча, пуб­
лiцыста i выдауца А. Клiмовiча (1900-1970) [14]. У 1974 r. ад В. Клiмовiч 
бiблiятэка атрымала асноуную частку дакументальнай спадчыны Я. Шутовiча, 

асобныя матэрыялы бьшi набыты у яrо пляменнiцы у пачатку 1975 r. 
Асабiсты фонд Янкi Шутовiча налiчвае 414 адзiнак захавання за 1906-

1973 rr. i складаецца з творчых дакумснтау, дакументау да бiяrpaфii, матэрыялау 
аб службовай i грамадскай дзейнасцi, эпiсталярыя, iлюстрацыйных матэрыялау, 
дакументау калекцыйна�·а характару i iнш. [ 13]. 

Сярод творчых рукапiсау Шутовiча у архiве ·шхавалася вялiкая колькасць 

матэрыялау да яrо артыкулау пра вядомых дзеячау беларускай культуры: рэва­
люцыянера, паэта-дэмакрата, фалькларыста А. Гурыновiча (1869-1894), паэта, 
празаiка, публiцыста Ф. Баrушэвiча (1840-1900), класiка беларускай лiтаратуры 
М. Гарэцкага (1893-1938), выдатнага спевака М.Забэйду-Сумiцкаrа (1900-1981). 

Шэраr артыкулау Я. Шутовiча прысвечаны знойдзенаму iм рукапiсу рамана­

хронiкi М. Гарэцкага «Вiленскiя камунарьш. У склад творчых дакументау 

увайшлi пераклады творау беларускiх i лiтоускiх пiсьменнiкау, якiмi Шутовiч 
займауся разам з жонкай, лiтоускай па:пкай Онай Мiцютэ, а таксама артыкулы 
па пытаннях беларускай мовы, захавання помнiкау беларускай культуры i iнш. 
Нельга не адзначьщь i грунтоуны нарыс, прысвечаны ricтopыi Вiленскага бела­
рускага музея, але надрукаваным яrо аутар так i не убачыу. Асобныя артыкулы 

публiкавалiся у беларускiх перыядычных выданнях, але, на жаль, большасць з ix 

так i засталася у рукапiсах. 
Apxiy утрымлiвае вельмi каштоуныя i рэдкiя дакументы за 1936-38 rг., што 

адклалiся падчас рэдакцыйнай i выдавецкай дзейнасцi Я. Шутовiча у часопiсе 
«Калоссе». У вельмi няпростых грамадска-палiтычных умовах, якiя склалiся у 
Заходняй Беларусi у 1930-х гг., калi на хвалi узмацнiушыхся рэпрэсiй з боку 
польскiх улад лiквiдавалiся беларускiя гiмназii, зачынялiся беларускiя школы, 
была забаронена дзейнасць Таварыства беларускай школы i Беларускага iнсты­
тута гаспадаркi i культуры, з'яуленне навага часопiса, безумоуна, было адметнай 

· падзеяй. У склад яго рэдакцыйнай калегii у розныя часы уваходзiлi вядомыя
заходнебеларускiя грамадска-палiтычныя i культурныя дзеячы: А. Станкевiч,
С. Грынкевiч, М. Пецюкевiч, А. Бярозка.

Да Янкi Шутовiча, як да адказнага рэдактара i выдауца, трапляла уся 
рэдакцыйная карэспандэнцыя. Сярод аутарау былi як ужо вядомыя беларускiя 
лiтаратары, так i тыя, што толькi спрабавалi свае сiлы у лiтаратуры. Рэдакцыя 
атрымлiвала ад чытачоу шмат лiстоу з ацэнкай дзейнасцi часопiса, да якiх, як 
правiла, былi дададзены i лiтаратурныя творы. Асобныя, найбольш цiкавыя з ix, 

друкавалiся у чарговых нумарах «Калосся», некаторыя вярталася аутарам, але 

шмат рукапiсау заставалася у рэдакцыi. Магчыма, што пасля закрьщця часопiса 
гэтыя дакументы зберагалiся у хатнiм архiве Шутовiча. 

Сёння не шмат звестак ёсць пра жыццё i творчасць беларускага культурна­
асветнiцкага дзеяча, лiтаратара Францiшка Грышкевiча ( 1905?-1946?) [ 15, 
с. 165-166]. Тым боньш каштоунымi для даследчыкау з'яуляюцца рукапiсы яго 

вершау «Калi народ ... », «Чорны летапiс», «А заутра ужо ... », «Смерць Iвана», «З 
паэмы "Дзясятая рота"», датаваныя 1935 г., якiя зберагаюцца сярод дакументау 
рэдакцыi часопiса «Калосся» [13, адз. зах. 93, л. 1-8], а таксама адзiнае пiсьмо 
Грышкевiча з Прагi за 1928 г. i аутограф верша, прысвечанага Я. Шутовiчу пад 
назвай «Ода» [13, адз. зах. 388, л. 1, 2]. Зараз цяжка высветлiць, якiм чынам у 
архiве захавауся рукапiс «Оды», тым больш, што гэты верш пералiчаны у спiску 
кнiг i рукапiсау, якiя былi канфiскаваны падчас вобыску у кватэры Шутовiча у 
лiстападзе 1944 г. У гэты спiс былi унесены шматлiкiя матэрыялы рэдакцыi часо­
пiса «Калосся»: паштоукi i пiсьмы розных асоб, рукапiсы лiтаратурных творау, 
рахункi i квiткi аб паштовых пераводах, сшыткi з адрасамi падпiсчыкау i iнш. 
[13, адз. зах. 242, л. 42-44]. Такiм чынам, шмат дакументау адносна дзейнасцi 
рэдакцыi выдання было знiшчана, таму тыя, што засталiся, сёння для нас уяуля­
юць асаблiвую каштоунасць. 

Нельга не адзначыць наяунасць у архiве вершау беларускага паэта, куль­
турнага i грамадскага дзеяча, заслужанага доктара медьщыны Анатоля Бярозкi 
(сапр. Смаршчок Мацвей (Мiтрафан) (1915-2008), якi пакiнуу пасля сябе 
параунальна невялiкую паэтычную спадчыну [3, с. 552-553]. Лiтаратуразнавец, 
гiсторык беларускага нацыянальнага руху ХХ ст. А. Лiс пiсау: «Паэт Анатоль 
Бярозка < . .. > доугi час заставауся постаццю невядомай, таямнiчай нават для 
адмыслоуцау у лiтаратуры», пры гэтым адзначау, што яго першыя паэтычныя 
творы сведчылi « .. . пра уласнае мастацкае успрыманне свету маладым аутарам, 
пра яго арыентацыю на вечныя каштоунасцi: родную зямлю, яе людзей (народ), 
прыроду як крынiцу жыцця, хараства» [8, с. 207]. Своеасаблiвай i цiкавай была 
структура i стылiстыка вершау А. Бярозкi, якiя у 1930-х гг. друкавалiся у вiлен­
скiх перыядычных выданнях. Пасля 1939 г. звестак пра публiкацыi паэта няма, i 
толькi у 1989 г., знаходзячыся у эмiграцыi, Бярозка выдау невялiкi зборнiк 
вершау, напiсаных у 1930-х гг. з аутарскiм перакладам на англiйскую мову [ 4]. 
Безумоуна, аутографы вершау А. Бярозкi «I сустрэнь мяне, о поле . .. », «Ён 
выйшау на загон» (абодва 1936), «Сягоння ты гэтак блiзка ... » (1938) з'яуляюцца 
вельмi каштоунай крынiцай для даследавання творчасцi паэта, тым больш, што 
апошнi яго твор, магчыма, так i застауся у рукапiсе [13, адз. зах. 97, л. 1-3]. 
Захавалiся у рэдакцыйным архiве «Калосся» i рукапiсы 1930-х гг. з лiтаратур­
нымi творамi М. Танка, М. Машары, Н. Тарас, Я. Пачопкi i iншых, якiя яскрава 
адлюстроуваюць працэс станаулення i развiцця новай беларускай лiтаратуры. 

На сёння не засталося нiякiх актау i запiсау пра час i колькасць кнiг 
з бiблiятэкi Я. Шутовiча, якiя былi перададзены у ЦНБ НАН Беларусi. Асобныя з 
ix, вiдавочна, былi набыты у Шутовiча яшчэ пры яго жьщцi, некаторыя бiб­
лiятэка атрымала разам з рукапiсным архiвам ужо пасля яго смерцi. У кнiжным 
фондзе аддзела у калекцыi кнiг на беларускай мове XlX-XX стст. захоуваецца 
невялiкая колькасць асобнiкау з дарчымi надпiсамi Я. Шутовiчу, што дазваляе 
залiчьщь ix да кнiгазбору лiтаратара. 

Самы раннi надпiс за 1935 г. выяулены на адным з нершых зборнiкау 
вершау М. Машары «На сонечны бераг!»: «Дарагому i вельмi наважанаму сябру 
Янку Шутовiчу - на памятку аб нашым першым спатканнi. Мiхась Машара. 
Таболы 23.VШ.35» [9]. 

Дауняе сяброуства звязвала Я. Шутовiча з М. Танкам, якi дзякуючы свайму 

таленту ужо у 1930-я rr. упэунена увайшоу у заходнебеларускую лiтаратуру. 
Свой нершы зборнiк вершау «На этапах» М. Танк падпiсау Шутовiчу у 1936 г.: 
«Дарагому i паважанаму Янку Шутовiчу з шляху супольнай барацьбы за лепшае 
заутра беларускага народу ... » [ 1 1 ]. Вядома, што амаль увесь тыраж зборнiка на 
другi юень пасля выхаду быу канфiскаваны польскiмi уладамi i таму асобнiк з 
аутографам аутара сёння з'яуляецца сапраудным рарытэтам. У калекцыi кнiг на 
беларускай мове захоуваюцца яшчэ дзве кнiгi М. Танка з дарчымi надпiсамi: 
паэма «Нарач» [12] i першы том збору творау паэта, выдадзены у 1958 г. i пада­
раваны сябру з подпiсам: «На добры успамiн Янку Шутовiчу гэтыя песнi з род­
ных i далёкiх даро1· .. . » [10]. Сярод выданняу з кнiгазбору Шутовiча ёсць тыя, што 
увогуле захавалiся у адзiнкавых экзэмнлярах. Кнiжны фонд аддзела змяшчае два 
асобнiкi з аутографамi Р. Зямкевiча (1881-1943 цi 1944). Першы - невялiкая па 
аб'ёме праца «Аб беларускай народнай эстэтьщьт, выдадзеная у Вiльнi у выгля­
дзе асобнага адбiтка. На добрую памяць ахвяравау, па словах аутара, «дробную 
сваю працу» паважанаму грамадзянiну Я. Шутовiчу у 1939 г. Р. Зямкевiч [5]. 
Другi асобнiк з дарчым надпiсам Р. Зямкевiча беларускаму этнографу, грамад­
ска-культурнаму дзеячу, лiтаратару М. Пецюкевiчу (1904-1983), належыць да 
кнiга:збору П. Глебкi [6]. Улiчваючы той факт, што Зямкевiч трагiчна загiнуу у гады 
Другой сусветнай вайны у канцлагеры i большая частка яго рукапiсау i зборау па 
гiсторыi беларускай лiтаратуры i культуры загiнула, згаданыя выданнi маюць 
вялiкую каштоунасць для даследчыкау беларускай гiсторыi i культуры [2, с. 537]. 

Нельга не засяродзiць увагу на невялiчкiм зборнiку вершау Т. Лебяды 
(1914-1970) «Песнi выгнання» з надпiсам: «Спадару Шутовiчу у знак глыбокай 
пашаны. Вiльня 1944 г. Аутар» [7]. Гэта першы i адзiны паэтычны зборнiк 
Т. Jlебяды, якi складаецца з вершау, у большасцi напiсаных у сталiнскiх лагерах 
[3, с. 634-35]. Выданне выйшла з друку хутчэй за усё у лютым 1944 г. у Вiльнi, 
дзе i было падпiсана Шутовiчу. Нейкiм чынам гэты асобнiк не трапiу у спiс даку­
ментау, канфiскаваных падчас вобыску на кватэры Шутовiча i зараз гэта адзiны 
экзэмпляр у фондзе ЦНБ НАН Беларусi. Безумоуна, выданнi такога кшталту з 
кнiгазбору Шутовiча з'яуляюцца неад'емнай часткай яго творчай спадчыны, вы­
вучэнне якой дае больш поунае уяуленне пра творчую i асветнiцка-выдавецкую 
дзейнасць аднаго са слауных дзеячау беларускага нацыянальнага адраджэння, 
садзейнiчае вывучэнню лiтаратурнага працэсу у Заходняй Беларусi у 1930-я гг. i 
з'яуляецца важнай iнфармацыйнай крынiцай па гiсторыi, навуцы i культуры 
Бсларусi. 

Рассматривается состав рукописного архива общественно-культурного 
деятеля Западной Беларуси Я. Шутовича. Помимо кратких биографических све­
дений вводятся в 1юучный оборот документы о его редакционно-издшпельской 
деятелыюсти. от.wечены книги с дарствеюtыJии надписями из библиотеки 
Я. Шутовича. 

The article considers the composition of'the hand,vritten archive o/the social and 
cultural jigure о/ И1estem Belarus У. Schutovich. ln addition to brie.

( 

blographical 
injormation, documents оп his edttorial and puЬlishing activities are introduced into 
scientijic circulation, books with g(fi inscriptions /rom the library o.f У. Schutovich are 
noted. 

Дзеиiсеика А.П. (Мiнск) 

БЕЛАРУСКАМОУНЫЯ ЗАМЕЖНЫЯ ВЫДАННI 
У КАЛЕКЦЫI АДДЗЕЛА РЭДКIХ КНIГ I РУКАПIСАУ 

ЦЭНТРАЛЬНАЙ НАВУКОВАЙ БIБЛIЯТЭКI iмя ЯКУБА КОЛАСА 
НАЦЫЯНАЛЬНАЙ АКАДЭМН НАВУК БЕЛАРУСI: АГ ЛЯД 

У фондах аддзела рздкiх кнiг i рукапiсау Цэнтральнай навуковай бiблiятэкi 
iмя Якуба Коласа Нацыянальнай акадэмii навук Беларусi (ЦНБ НАН Беларусi) 
захоуваецца калекцыя пад шыфрам «КСк», яе працоуная назва - «Скарынауская 
калекцыя». Калскцыя была сфармiравана у 2016 г., адрюу пасля яе пастунлення 
у ЦНБ НАН Беларусi у якасцi часткi фонду Бiблiятэкi Нацыянальнага навукова-

